
Fuglalíf 
Í Hornafirði er auðugt fuglalíf allt árið um kring. Fjöldi 

tegunda leitar sér ætis bæði í flæðarmálinu og út á 

firðinum. Í Óslandi og frá náttúrustígnum gefst því gott 

tækifæri til þess að fylgjast með fuglum svæðisins. 

*Sólkerfið myndar sólin auk hnatta og reikistirna sem 
hringsóla um hana. Stærstar eru reikistjörnurnar átta 
en þeirra á meðal  er jörðin. Fjöldi tungla hringsólar 
síðan kringum 6 reikistjörnur. Jörðin hefur eitt tungl. 

Náttúrustígurinn og 
sólkerfislíkanið 

Meðfram strandlengjunni vestan byggðar á Höfn er 

göngustígur. Frá honum er frábært útsýni til jökla og 

suðausturhluta Vatna-jökulsþjóðgarðs. Þaðan má 

einnig njóta stjörnubjartra nátta og norðurljósa á 

veturna. Náttúrustofa Suðausturlands hefur með vel-

vilja Sveitarfélagsins Hornafjarðar unnið að því að 

gera stíginn að náttúrustíg, sem er ætlaður heima-

fólki, ferðafólki og öðrum gestum, sem unun hafa af 

göngu með fróðleik í víðu samhengi.  

Við stíginn er líkan af sólkerfinu*. Líkanið er kvarðað 

niður meira en 2,1 milljarðfalt en er í réttum stærðar- 

og fjarlægðahlutföllum. Sólin er staðsett á Óslands-

hæð en reikistjörnurnar dreifast allt að golf-vellinum 

við Silfurnes. Reikistjörnurnar eru mótaðar sem kúlur á 

enda málmstanga og er stærð þeirra á bilinu 1 mm 

til 6,5 cm. Þær eru festar á gabbrósteina frá Litla-

horni. Auk þess eru upp-lýsingaskilti við þær allar.   

Leiðin frá sólinni að Neptúnusi er 2.8 km á lengd og 

tekur gangan í heild sinni tæpa klukkustund. Hjá 

Neptúnusi eru einnig upplýsingar um Plútó en aðeins 

lengra í norður, á Langhólanesi, er steinn sem sýnir 

meðalfjarlægð Plútós í líkaninu. Áhuga-samir geta 

gengið þangað en ættu að hafa vara á sér gagn-

vart golfiðkendum og kúlum þeirra! Frá stígnum er 

einnig hægt að njóta fuglalífs og fjörunnar sem er 

síbreytileg eftir tíma ársins  og sólarhringsins. Við stíg-

inn má einnig sjá hraun-afsteypur forntrjáa og í sér-

stökum steinagarði kynnast einkennisbergtegundum  

Suðausturlands. 

Hraunafsteypur 

Við stíginn má sjá hraunafsteypur af trjám. Þær eru í 

flæðarmálinu og sjást einungis á fjöru. Þetta eru við-

kvæmar og sérstæðar jarðminjar sem verður að 

umgangast af virðingu. 

Steinagarður 
Í um það bil 1.5 km göngufjarlægð frá „sólinni“ á 

Óslandshæð er svæði við stíginn sem geymir nokkra 

stóra steina. Þessi steinagarður geymir hnullunga sem 

eru einkennandi fyrir bergtegundir á Suðausturlalandi. 

